Ел. – 2012. - № 4. – 2 ақпан
Нұржанов Р.
Сапалы білім – заман талабы

    2012 жылғы 27 қантарда тікелей эфирден Қазақстан Республикасы Президенті Нұрсұлтан Әбішұлы Назарбаевтың «Әлеуметтік-экономикалық жаңғырту – Қазақстан дамуының басты бағыты» атты Қазақстан халқына Жолдауын С.Сейфуллин атындағы ҚазАТУ ұжымы мен студенттері бірге тындады.
     Елбасы Жолдауында маңызды 10 бағыт бойынша мақсаттар ке-шенін іске асыру қажеттігін және ең бастысы қазақстандықтардың еңбекпен қамтылуы екенін тілге тиек етті.
     Жолдауда Қазақстанның ауыл шаруашылығы саласы және білім беру саласына да Жолдауда ерекше көңіл бөлінген. Атап айтсақ, базалық педагогикалық білім беру стандарттарын, мектеп және ЖОО ұстаздарының біліктілігін жоғарылату талаптарын күшейту керектігі, Қазақстанның білім беру үдерісіне заманауи техноло-гиялар мен әдістерді енгізу қажеттігі айтылды.
     Елбасы Жолдауында Қазақстанның 2015 жылға қарай табысы жоғары елдер қатарына қосылуды көздеп отырғанын айтты. Бұл мақсатқа мығым білік арқылы ғана жете алатынымызды атап өткен Мемлекет басшысы жаңа мақсаттар - экономиканы нығайту, халықтың әл-ауқатын арттыру, сондай-ақ экономикалық табыс пен қоғамдық игілікті қамтамасыз ету арасында тиімді балансты табу маңызды екеніне тоқталды.
     Осының барлығы университеттің профессорлық-оқытушылар кұрамы мен студенттері тарапынан қызу қолдау тапты.
     Б. Рүстембаев, ғылым докторы, профессор:
     - Н.Назарбаевтың Қазақстан халқына Жолдауын зор тебіре-ніспен тыңдадым. Жолдау өзінің нақтылығымен көңілден шықты, әрбір жобаға іске асырудың нақты жобасы белгіленген. Әрбір айтылған сөз терен ойластырылып, экономикалық тұрғыдан та-разыланғаны көрініп тұр. Мемлекеттік құрылымдар мен әр деңгейлі Әкімдіктер үшін, әсіресе, білім беру саласындағы үлкен жоспарлар, оны әлемдік стандарттарға ауыстыру жоспары қуантты. Бұл жерде әрбір педагогтің, әрбір ғалымның, әрбір жетекшінің, Министрліктер мен мекемелердің ауқымды жұмыс атқаруына үлкен мүмкіндіктер бар.
     Үлкен, көрегенді саясаткер ретінде Президенттің Мемлекеттік тіл және жалпыға бірдей тіл - орыс тілі туралы тыңғылықты қорытындылары ұнады. Бұл мәселе бойынша жүргізіліп жатқан саясат ешқандай асығыссыз, терең ойластырылған болуы қажет. Әрине, Жолдаудағы өзгеріс мәселесі әрдайым өзекті болып жүрген аграрлық секторға мән берілген бөлік те көңілге жақын. Осынша назар аударылып жатса, алдағы уақытта бұл саладағы жақсы өзгерістердің ауылы алыс емес. Жолдауда елді дамытудың барлық жақтары қарастырылған, бұл бүгінгі күні өте маңызды.
     К.Әленова, экономика ғылымдарының докторы, про​фессор:
     - Елбасының жылдағы халыққа үндеуіндегі қойылған міндеттердің орындалуына куәгер болып отырмыз. Оған дәлел болып отырған кеше ғана өткен сайлаудағы «Нұр Отан» партиясының нәтижелік көрсеткіші, Қазақстан Үкіметінің бірқатар жобаларының іске асуы, өткен 2007 жылғы әлемдік қаржы дағдарысынан қолда бар мүмкіншілікті ұтымды пайдалана отырып, еліміздің барлық тіршілік тұрақтылығын сақтап қалуы, әлеуметтік эко​номикалық жағдайдын жақсаруы".
     Ал Елбасымыз Нұрсұлтан Назарбаевтың бүгінгі халыққа ар-наған «Әлеуметтік-экономикалық жаңғырту - Қазақстан да​муының басты бағыты» атты жолдауында еліміздің әлеуметтік сая-саты, жұмыспен қамтамасыз ету, білім беру, денсаулық сақтау, тілді дамыту, қол жеткізерлік тұрғын үй шаруашылығы сияқты өте маңызды міндеттер айқындалып көрсетілді.
     Көңілге қонарлық жағдай, ол - Елбасымыздың білімге деген көзқарасы. Келешек мамандарды дайындауда алға қойған мақсат​тар мен міндеттер өте орынды. Осы міндеттерді орындауға бәріміз мүдделіміз деп есептейміз.
     Зарина Тұрдалиева, сту​дент:
     - Осы жылғы Президентіміздің Жолдауында жастарға деген ерекше көңіл бөлінген. Яғни, оларды жұмысқа орналастыру мәселесіне үлкен мән берілген. Жолдауды жыл сайын тыңдаймын, және онда студенттердің стипендиясын көбейту мәселесі көтеріліп тұрады. Осыған алғысымызды айтамыз!
     Жастарды жұмыспен қамтама​сыз ету, ауылдық жерге жұмысқа орналастыру, әлеуметтік жағдайын жақсарту - бұл мәселелер жыл сайын қозғалып отырады және осы жылы да назардан тыс қалған жоқ.
